
				এই পাতাটির মুদ্রণ সংশোধন করা প্রয়োজন। 
-
৭
আটলান্টা পরস্পরের মধ্যে যুদ্ধ হয় তবুও আমাদের পরস্পরে যখন বিবাদ হবে তখন তারা সকলে মিলে আমাদের আক্রমণ করবে। আমরা সেই আক্রমণ রুখতে পারব না। বর্তমানে বুক প্রিন্টিং এবং বুক সেলিংই কি আমাদের কাজ হয়ে দাঁড়াবে?
অনেকটা তাই, উইলী বললে। -কোন্ ধরণের বই? ইন্টারন্যাশন্যাল প্রগতিশীল। -সে কি রকম? -যখন পত্রিকা বের হবে তখন দেখবে। -তারপর? —অবস্থা অনুযায়ী ব্যবস্থা। -এটা ইংলিশ গানের মতই হল। টিপেরারী অনেক দূরে।
একদিনে বড় হওনি ম্যাক, সেকথা মনে রেখাে। এই যে গাছগুলি কালো ভুতের মত দাড়িয়ে আছে তারাও একদিনে বড় হয়নি। তুমি নিশ্চয়ই জানাে মজুর ইউনিয়নে যােগ দিলে আমাদের লিঞ্চ করা হয়, আমেরিকান যুবতীরা আমাদের কাছে আসলেই জেলে যেতে হয়। আমরা কিরূপ দুর্দশার মধ্যে আছি তুমি কি ধারণা করতে পারনা। এই তােমার মা, আমার মা, এতনীর বােন এদের অবস্থা একবার ভাব দেখি। তুমি তো নিজের সতীত্ব নিয়েই ব্যস্ত, তােমার আমার, আমাদের নিগ্রো জাতের মা বােনদের সতীত্বের কথা ভাব, দেখবে মন অধৈর্য হয়ে উঠবে, কিন্তু সেজন্য কি আমরা পাগল হয়ে যাব? আমরা পাগল হব না, আমরা ধীরে ধীরে কাজ করে যাব, যাতে প্রত্যেকটি কাজ আমাদের জাতের পক্ষে মঙ্গলদায়ক হয়। নিজের কথা ভুলে যেতে হবে ম্যাক। আমাদের কাম থাকবে,

